
Shri Matangi Kavacha

శ్రీమాతఙ్గీ  కవచమ్

అస్య శ్రీమాతఙ్గీకవచమన్త్రస్య    మహాయోగీశ్వరఋషిః
అనుష్టుప్  ఛన్దః  శ్రీరాజమాతఙ్గీశ్వరీ 
శ్రీమనఙ్గీప్రసాదసిద్ధ్యర్థే     జపే వినియోగః ॥
నీలోత్పలప్రతీకాశామఞ్జనాద్రిసమప్రభామ్     ।
వీణాహస్తాం గానరతాం మధుపాత్రం  చ బిభ్రతీమ్  ॥ ౧॥
సర్వాలఙ్కారసంయుక్తాం శ్యామలాం మదశాలినీమ్ ।
నమామి రాజమాతఙ్గీం  భక్తానామిష్టదాయినీమ్  ॥౨॥
ఏవం ధ్యాత్వా జపేన్నిత్యం కవచం సర్వకామదమ్ ।
శిఖాం మే శ్యామలా పాతు మాతఙ్గీ మే శిరోఽవతు ॥ ౩॥
లలాటం పాతు చణ్డాలీ  భ్రువౌ  మే మదశాలినీ । var చణ్డేశీ
కర్ణౌ మే పాతు మాతఙ్గీ శఙ్ఖౌ కుణ్డలశోభితా  ॥ ౪॥
నేత్రే మే పాతు రక్తాక్షీ నాసికాం పాతు మే శివా ।
గణ్డౌ మే పాతు దేవేశీ ఓష్ఠౌ బిమ్బఫలాధరా ॥ ౫॥
జిహ్వాం మే పాతు వాగీశీ దన్తాన్ కల్యాణకారిణీ ।
పాతు మే రాజమాతఙ్గీ వదనం సర్వసిద్ధిదా  ॥౬॥
కణ్ఠం  మే పాతు హృద్యాఙ్గీ వీణాహస్తా కరౌ మమ ।
హృదయం పాతు మే లక్ష్మీర్నాభిం మే విశవనాయికా ॥ ౭॥
మమ పార్శ్వద్వయం పాతు సూక్ష్మమధ్యా మహేశ్వరీ ।
శుకశ్యామా కటిం పాతు గుహ్యం మే లోకమోహినీ ॥౮॥
ఊరూ మే పాతు భద్రాఙ్గీ  జానునీ పాతు శాఙ్కరీ ।
జఙ్ఘాద్వయం  మే లోకేశీ పాదౌ మే పరమేశ్వరీ ॥౯॥
ప్రాగాదిదిక్షు  మాం పాతు సర్వైశ్వర్యప్రదాయినీ   ।
రోమాణి పాతు మే కృష్ణా భార్యాం మే భవవల్లభా  ॥ ౧౦॥

శ్రీమాతఙ్గీ  కవచమ్

శఙ్కరీ సర్వతః పాతు మమ సర్వవశఙ్కరీ ।
మహాలక్ష్మీర్మమ ధనం విశ్వమాతా సుతాన్ మమ ॥ ౧౧॥
శ్రీమాతఙ్గీశ్వరీ   నిత్యం మాం పాతు జగదీశ్వరీ ।
మాతఙ్గీ కవచం నిత్యం య ఏతత్ప్రపఠేన్నరః ॥ ౧౨॥
సుఖిత్వం సకలాన్ లోకాన్ దాసీభూతాన్కరోత్యసౌ ।
ప్రాప్నోతి  మహతీం కాన్తిం భవేత్కామ శతప్రభః  ॥ ౧౩॥
లభతే మహతీం లక్ష్మీం త్రైలోక్యే  చాపి దుర్లభామ్  ।
అణిమాద్యష్టసిద్ధం   యం సఞ్చరత్యేష మానవః ॥ ౧౪॥
సర్వవిద్యానిధిరయం భవేద్వాగీశ్వరేశ్వరః ।
బ్రహ్మరాక్షసవేతాలభూతప్రేత   పిశాచకైః  ॥ ౧౫॥
జ్వలన్వహ్నిరివ శస్యైర్వేశ్యతే  భూతపూర్వకైః  ।
పరమంయోగమాప్నోతి దివ్యజ్ఞానం  సమశ్నుతే ॥ ౧౬॥
పుత్రాన్  పౌత్రానవాప్నోతి  శ్రీర్విద్యాకాన్తి  సంయుతాన్ ।
తద్భార్యా దుర్భగా చాపి కాన్త్యా రతిసమాభవేత్ ॥ ౧౭॥
సర్వాన్ కామానవాప్నోతి మహాభోగాంశ్చ దుర్లభాన్  ।మహాభోగాన్ సుదుర్లభాన్
భుక్తిమన్తే సమాప్నోతి సాక్షాత్పరశివో భవేత్ ॥ ౧౮॥
ఇతి శ్రీ మహాఽఽగమరహస్యే దత్తాత్రేయ  వామదేవ సంవాదే
సప్తమపరిచ్ఛేదే శ్రీమాతఙ్గీ  కవచం సమ్పూర్ణమ్  ।

